[bookmark: _GoBack]«ЛАТОН-Маркет» ЖШС-нің «Қызылорда облысы Арал ауданы Арал кен орнында (шығыс бөлігі-Сарышоқы участкесі) кварц құмдарын өңдіруді жүргізу» көзделіп отырған қызметі туралы өтініші бойынша (KZ66RYS00391548) ұсыныстар мен ескертулердің жиынтық кестесі
Хаттама

Жиынтық кесте жасалған күні: 23.06.2023 ж.
Жиынтық кесте жасалған орын: Қызылорда облысы бойынша экология департаменті, Экологиялық реттеу және бықылау комитеті ҚР ЭТРМ
Қоршаған ортаны қорғау саласындағы уәкілетті органның атауы: Қызылорда облысы бойынша экология департаменті, Экологиялық реттеу және бықылау комитеті ҚР ЭТРМ
Мүдделі мемлекеттік органдардың ескертулері мен ұсыныстарын жинау туралы хабарланған күн: 24.05.2023 ж.
Мүдделі мемлекеттік органдардың ескертулері мен ұсыныстарын беру мерзімі: 24.05-21.06.2023 ж.
Мүдделі мемлекеттік органдардың ескертулері мен ұсыныстарын жинақтау:
	№
	Мүдделі мемлекеттік орган
	Ескерту мен ұсыныстар

	1
	Қызылорда облысының табиғи ресурстар және табиғат пайдалануды реттеу басқармасы
	[bookmark: z2404]Жер қойнауын пайдаланушылар жер қойнауын пайдалану жөніндегі операцияларды, сондай-ақ жердің бүлінуіне байланысты құрылыс және басқа да жер қойнауын пайдалану жөніндегі операцияларды жүргізу барысында ҚР Экологиялық кодексінің (бұдан әрі – Кодекс) 397-бабында көзделген экологиялық талаптарды сақтауға міндетті.
Сондай-ақ, Кодекстің 238 бабының 4 тармағына сәйкес, атап айтқанда бүлінген жерлерді рекультивациялау бағытын таңдау кезінде:
[bookmark: z2405]1) жер бетінің бүліну сипаты;
[bookmark: z2406]2) объект орналасқан ауданның табиғи және физикалық-географиялық жағдайлары;
[bookmark: z2407]3) осындай ауданның даму перспективалары мен қоршаған ортаны қорғау жөніндегі талаптар ескеріле отырып, объектiнi орналастырудың әлеуметтiк-экономикалық ерекшелiктерi;
[bookmark: z2408]4) бүлінген жерлердiң негiзгi алаңын қаратопырақ тараған және ауыл шаруашылығы қарқынды жүретін аймақта жыртылатын алқаптар етіп қалпына келтiру қажеттiгi;
[bookmark: z2409]5) қазылған кеңістікте су айдындарын және аршылған жыныстар мен байыту қалдықтары үйінділерінде сәндік бақ-саябақ кешендерін, ландшафтар жасауды қоса алғанда, елді мекендерге тікелей жақын жердегі бүлінген жерлерді бақтар, қосалқы шаруашылықтар және демалыс аймақтары етіп қалпына келтіру қажеттігі;
[bookmark: z2410]6) өнеркәсіптік объект аумағында жоспарлау жұмыстарын орындау, қажетсiз шұңқырлар мен үймелердi жою, құрылыс қоқысын жинау және жер учаскесiн абаттандыру;
[bookmark: z2411]7) пайдаланылатын жер учаскесiндегi топырақпен жабылуы немесе тегiстелуі қажет жыралар мен су шайған жерлер;
[bookmark: z2412]8) міндетті түрде аумақты көгалдандыруды жүргізу ескерілуге тиіс.
Өндірістік жұмыстарды және шаруашылық және өзге де қызметтi жобалау мен жүзеге асыру кезiнде «Жануарлар дүниесін қорғау, өсімін молайту және пайдалану туралы» ҚР 09.07.2004 жылғы №593 Заңының 17-бабы талаптарының сақталуын қамтамасыз етілуге тиіс.
Сонымен қатар, Кодекстің 319-бабына сәйкес шаруашылық қызметі барысында қалдықтар түзілетін жеке және заңды тұлғалар олармен қауіпсіз жұмыс істеу шараларын көздеуге, экологиялық және санитарлық-эпидемиологиялық талаптарды сақтауға және оларды кәдеге жарату, залалсыздандыру және қауіпсіз жою жөніндегі шаралардың орындалуы қатаң сақталуы қажет.
«Адамның өмір сүру ортасы мен денсаулығына әсер ету объектілері болып табылатын объектілердің санитариялық-қорғаныш аймақтарына қойылатын санитариялық-эпидемиологиялық талаптар» санитариялық қағидаларын бекіту туралы ҚР Денсаулық сақтау министрінің м.а. 11.01.2022 жылғы №ҚР ДСМ-2 бұйрығының 50 тармағына сәйкес, атап айтқанда ІV және V сыныптардағы объектілерге арналған СҚА алаңының кемінде 60 %, ІІ және ІІІ сыныптардағы объектілерге арналған СҚА алаңының кемінде 50%, I сыныбындағы объектілерге арналған СҚА алаңының кемінде 40% барынша көгалдандыруды тұрғын үй құрылысын салу жағынан ағаш-бұта көшеттері жолағын міндетті түрде ұйымдастыра отырып көгалдандыру жөніндегі міндеттерді орындауы талап етіледі.
Қазақстан Республикасы Экология, геология және табиғи ресурстар министрінің 30.07.2021 жылғы №280 бұйрығымен бекітілген экологиялық бағалауды ұйымдастыру және жүргізу жөніндегі нұсқаулыққа сәйкес объектіні көзделіп отырған қызметті іске асыру кезінде қоршаған ортаға және оның компоненттеріне кері әсерін барынша азайтуды ұсынады.

	2
	Қызылорда облысының санитариялық-эпидемиоло-гиялық бақылау департаменті
	ҚР Денсаулық сақтау министрінің 2022 жылғы 11 қаңтардағы №ҚР ДСМ-2 бұйрығымен бекітілген санитарлық ережелерге (СЕ) сәйкес, атмосфераға зиянды шығарындылары мен зиянды физикалық факторлары бар өнеркәсіптік объектілер мен өндірістер үшін санитарлық-қорғау аймақтарының жобаларын әзірлеу және олардың мөлшерін негіздеу талап етіледі.
СЕ 2-тарауының 36-тармағына сәйкес, СҚА өлшемдері мен шекараларын негіздеу елді мекендердің атмосфералық ауасына химиялық, биологиялық, физикалық әсер ету көздері болып табылатын объектілерді пайдаланатын шаруашылық жүргізуші субъекті аумақтық өнеркәсіптік кешенге (өнеркәсіптік торапқа) біріктірілген қолданыстағы объектіні және (немесе) топтық объектілерді салу, реконструкциялау немесе техникалық қайта жарақтандыру кезеңдер бойынша жүзеге асырады.
Осы ретте «ЛАТОН-Маркет» ЖШС-гі объектіге СҚА әзірлеу қажет: атмосфералық ауаға физикалық әсерді және атмосфералық ауаның ластанып таралуын (шу, діріл, иондамайтын сәулелену) есептеулері бар жобаның негізінде орындалған (алдын ала), есептеу параметрлерін растау үшін заттай зерттеулер мен өлшеулердің жылдық циклының нәтижелері негізінде – белгіленген (түпкілікті).
Осыған байланысты СҚА жобасына санитарлық-эпидемиологиялық қорытынды алу қажет. Санитарлық-қорғау аймағының шекараларында гигиеналық нормаларды сақтау далалық зерттеулер мен өлшемдер бағдарламасына сәйкес өндірістік бақылау негізінде жүзеге асырылуы тиіс.
Сонымен қатар, белгіленіп отырған қызметті жүзеге асыру кезінде халықтың санитариялық-эпидемиологиялық салауаттылығы саласындағы қолданыстағы нормативтік құқықтық актілердің талаптарының сақталуын қамтамасыз ету қажет.
Қауіптілік сыныбы 1-2 объектілер үшін санитарлық-эпидемиологиялық қорытынды (ол болмаған жағдайда) алу қажет. Қауіптілік сыныбы 3-5 объектілер үшін жұмыс басталғаны туралы хабарлама беру қажет.

	3
	Қызылорда облысының кәсіпкерлік және өнеркәсіп басқармасы
	Ескертулер мен ұсыныстар жоқ.

	4
	Қызылорда облысының ауыл шаруашылығы және жер қатынастары басқармасы
	«ЛАТОН-Маркет» ЖШС-нің Қызылорда облысы Арал
ауданы Арал кен орнында (шығыс бөлігі-Сарышоқы учаскесі) кварц құмдарын өндіруді жүргізу бойынша жер қойнауын пайдалануға арналған тиісті рұқсат немесе келісім-шарт алған жағдайда, ҚР Жер кодексінің талаптарына сәйкес жер учаскелерін жергілікті атқарушы органдармен рәсімдеуі қажет екендігін білдіреді.

	5
	Арал ауданының әкімдігі
	Ескертулер мен ұсыныстар жоқ.

	6
	Қызылорда облысы бойынша экология департаменті
	1. Жер қойнауын пайдалану жөніндегі операцияларды жүргізу кезінде Қазақстан Республикасының 02.01.2021 ж. №400-VI Экологиялық кодексінің 397-бабында көзделген экологиялық талаптарды сақтау.
2. Қалдықтармен операцияларды орындау кезінде Экологиялық кодекстің 329-бабына және 358-бабына сәйкес иерархия қағидаты ескерілсін, сондай-ақ қалдықтарды пайдаланудың баламалы әдістері көзделсін.
3. Жер, көлік жұмыстарын орындау кезінде шаңды басу жөніндегі іс-шараларды көздеу.
4. Санитарлық-қорғаныш аймағында көгалдандыру іс-шараларын қарастыру.



